
Inatsisartut Suleriaasianni § 37 naapertorlugu Naalakkersuisunut apeqqut imaattoq matumuuna 
saqqummiuppara: 

 
Imaatigut kabeli pillugu Naalakkersuisunut apeqqutit:  
1. Imaatigut kabelip ilaa qanoq annertutigisoq ullumikkut atorneqarpa? 
2. Naalakkersuisut naliliippat, imaatigut kabeli atorlugu qarasaasiakkut attaviit annerpaamik 
atorneqartut? 
3. Naalakkersuisut pilersaaruteqarpat illoqarfiit amerlanerit imaatigut kabelimut 
attavilerniarlugit, taamaassimappat sorliit eqqarsaatigineqarpat?  
4. Naalakkersuisut qanoq eqqarsarpat imaatigut kabelip pisinnaasaasa tamakkiisumik 
atulernissaannut peqataanillu qulakkeerlugu innuttaasut sapinngisamik annerpaamik 
internetimik pisalenissaat?  
(Inatsisartunu ilaasortaq Palle Christiansen, Demokraatit) 
 
Tunngavilersuut 
Isertorneqassanngilaq Nuummi Qaqortumilu innuttaasut internetimut appakaannissaminnut 
periarfissarissaarnerummata nunap sinnerani innuttaasunut naleqqiullutik, tamannalu pissuteqarpoq 
imaatigut kabelimik illoqarfinnik taakkunannga marlunnik Islandimik Canadamillu 
attaveqalersitsisumik.  

Aamma qularutissaanngilaq imaatigut kabelip periarfissai tamakkiisumik atorneqanngimmata. 
Telestyrelsip pisortaa oqarnikuuvoq, ullumikut imaatigut kabelip periarfissaasa ilaminiinnanngui 
atorneqartut. Tassunga ilanngullugu oqaatigineqassaaq, Telestyrelsip naliliineranut Tele 
isumaqataanngimmat. Taamaakkaluarpalluunniilli Demokraatini isumaqarpugut 
pissusissamisoortoq imaatigut kabelip periarfissai qanoq annertutigisut ullumikkut atorneqarnersut 
paasissallugu aningaasaliissuterpassuit inuiaqatigiinnit iluaqutissarsivigineqarniassammata.  
 
Kalaallit Nunaat nunarsuup sinnerani IT-eqarnermi sunniuteqaqataalissappat pisariaqarpoq, 
inatsisiliortutut pitsaasunik, tatiginartunik akikitsunillu interneteqalernissamut 
sinaakkusersuinissarput sapinngisamik amerlanerpaanut. Tamatumani eqqarsaatigaagut inuinnaat 
suliffiutillillu.  
 
Apeqqutit akeqquneqarput tiguneraniit ullut sulliviit naliginnaasut qulit qaangiutsinnagit.  


